
राष्ट्रीय सूचना विज्ञान कें द्र ,उत्तर प्रदेश में दिनांक 14 सितम्बर 2026
को हिन्दी पखवाड़ा का शुभारंभ ।

राष्ट्रीय सूचना विज्ञान के न्द्र, उत्तर प्रदेश में हिन्दी पखवाड़ा–2026 का शुभारंभ उत्साह एवं गरिमापूर्ण वातावरण में 
किया गया। इस अवसर पर कार्यालय के  वरिष्ठ अधिकारियों एवं कर्मचारियों की सहभागिता रही।

कार्यक्रम का शुभारंभ हिन्दी समिति के  अध्यक्ष एवं राज्य सूचना विज्ञान अधिकारी (उपमहानिदेशक) श्री 
अमित भार्गव को पौधा भेंट कर किया गया। पौधा भेंट करने के  माध्यम से हिन्दी के  प्रति सम्मान के  साथ-साथ 
पर्यावरण संरक्षण एवं सकारात्मक कार्य-संस्कृ ति का संदेश भी दिया गया। तत्पश्चात् उपस्थित अधिकारियों एवं 
कर्मचारियों को हिन्दी पखवाड़े के  आयोजन की शुभकामनाएँ दी गईं।

अपने संबोधन में श्री अमित भार्गव ने राजभाषा हिन्दी के  महत्व पर प्रकाश डालते हुए कहा कि हिन्दी के वल संवाद का 
माध्यम ही नहीं, बल्कि प्रशासन एवं जनसेवा को अधिक सहज, प्रभावी एवं जनसुलभ बनाने का महत्वपूर्ण माध्यम है। 
उन्होंने कार्यालयीन कार्यों में हिन्दी के  अधिकाधिक प्रयोग तथा राजभाषा नीति के  प्रभावी क्रियान्वयन के  लिए सभी 
अधिकारियों एवं कर्मचारियों को प्रेरित किया।

कार्यक्रम के  दौरान हिन्दी के  प्रयोग को बढ़ावा देने, कार्यालयीन कार्यों में राजभाषा हिन्दी के  अधिकाधिक उपयोग तथा 
कर्मचारियों में हिन्दी के  प्रति रुचि एवं जागरूकता विकसित करने पर विशेष जोर दिया गया।

कार्यक्रम में अपर राज्य सूचना विज्ञान अधिकारी (उपमहानिदेशक) श्री अजय गोपाल भरतरिया, हिन्दी समिति के  
सदस्य सचिव श्री राजेन्द्र गुप्ता, सदस्य श्री प्रसून पांडे, सदस्य सुश्री श्रुति पंत, सदस्य श्री सितांशु राय एवं सदस्य श्री 
पवन जीत सिंह के  साथ राज्य कें द्र के  वरिष्ठ अधिकारी श्री अशोक मौर्य ,श्री अनवर हुसैन अंसारी एवं अन्य अधिकारी 
भी उपस्थित रहे।



कार्यक्रम की झलकियाँ

हिन्दी पखवाड़े के  अंतर्गत कार्यालय में विभिन्न हिन्दी प्रतियोगिताओं का आयोजन किया जाएगा। इन 
प्रतियोगिताओं में सक्रिय सहभागिता सुनिश्चित की जाएगी।

प्रतियोगिताओं की शुरुआत 16 सितम्बर 2026 को कविता-पाठ से की गई, जिसमें अधिकारियों एवं कर्मचारियों ने 
उत्साहपूर्वक एवं बढ़-चढ़कर सहभागिता की। प्रतिभागियों द्वारा हिन्दी भाषा की समृद्धि, संवेदनशीलता एवं विविध 
भावों को अभिव्यक्त करती हुई कविताओं का सस्वर पाठ किया गया। कविता-पाठ के  दौरान उपस्थित सभी 
प्रतिभागियों में विशेष उत्साह एवं उमंग देखने को मिली।

17 सितम्बर 2026 को हिन्दी प्रश्नोत्तरी प्रतियोगिता का आयोजन किया गया। प्रश्नोत्तरी के  माध्यम से हिन्दी भाषा, 
साहित्य, व्याकरण एवं राजभाषा से संबंधित विभिन्न विषयों पर प्रतिभागियों के  ज्ञान एवं रुचि को परखा गया। 
प्रतियोगिता के  दौरान प्रतिभागियों में प्रतिस्पर्धात्मक भावना देखने को मिली।

इसके  साथ ही हिन्दी मुहावरे पहचाने का अभिनव प्रयोग किया गया जिसमें अधिकारियों एवं कर्मचारियों ने 
उत्साहपूर्वक भाग लिया तथा विभिन्न हिन्दी मुहावरों को पहचानकर उनके  अर्थ एवं प्रयोग से संबंधित अपनी जानकारी 
का प्रदर्शन किया। इसके  माध्यम से हिन्दी भाषा के  समृद्ध शब्द-भंडार एवं मुहावरों के  प्रति प्रतिभागियों की रुचि को 
बढ़ावा मिला एवं समस्त अधिकारीयों ने इसकी सराहना की।

कार्यक्रम के  अंत में सभी उपस्थित अधिकारियों से कार्यालयीन कार्यों में हिन्दी के  अधिकाधिक प्रयोग का संकल्प लेने 
तथा हिन्दी पखवाड़े को उत्साहपूर्वक सफल बनाने का आह्वान किया गया।

कार्यक्रम का समापन हिन्दी समिति के  सदस्य सचिव श्री राजेन्द्र गुप्ता द्वारा उपस्थित सभी अधिकारियों एवं 
कर्मचारियों के  प्रति आभार व्यक्त करते हुए किया गया।

